
CONVENIO DE COLABORACION EDUCATIVA ENTRE A CONSELLERIA DE CULTURA,
EDUCACION E UNIVERSIDADE E A UNIVERSIDADE DE SANTIAGO DE COMPOSTELA
PARA A REALIZACION DE PRACTICAS ACADEMICAS EXTERNAS CURRICULARES OU
EXTRACURRICULARES DO ALUMNADO DE TITULACIONS DE GRAO IMPARTIDAS NA
FACULTADE DE FILOLOXIA DA USC NO CENTRO RAMON PINEIRO PARA A
INVESTIGACION EN HUMANIDADES (CRPIH)

MEMORIA XUSTIFICATIVA

O Secretario Xeral de Politica Linguistica da Conselleria de Cultura, Educacion e
Universidade DECLARA:

Que o instrumento convencional arriba referido entrara en vigor o mesmo dia da sua sinatura
e tera vixencia durante catro anos, prorrogable un maximo doutos catro.

Que o instrumento convencional ten por obxecto establecer as bases polas que se rexera a
colaboraciéon entre a Conselleria de Cultura, Educacion e Universidade, a través da
Secretaria Xeral de Politica Linguistica, e a Universidade de Santiago para a realizacion de
practicas externas, curriculares e extracurriculares, do alumnado de titulaciéns de grao da
Facultade de Filoloxia da USC, no CRPIH e que se describen no anexo | do citado convenio.

Que existe converxencia de intereses entre as entidades asinantes en orde a consecucion do
obxecto referido.

Que o instrumento convencional se fundamenta no seguinte:

Que para potenciar o emprego do galego, segundo establecen os artigos 5.3 do Estatuto de
autonomia para Galicia e 6.3 da Lei de normalizacion linguistica, compre dispor de estudos
cientificos sobre a lingua.

Que o Decreto 110/2020, de 6 de setembro, establece a estrutura organica da Xunta de
Galicia (DOG n° 181, do 7 de setembro de 2020).

Que o Decreto 130/2020, de 17 de setembro (DOG n° 190, de 18 de setembro), polo que se
fixa a estrutura organica das vicepresidencias e das consellerias da Xunta de Galicia,
establece a Secretaria Xeral de Politica Linguistica (SXPL) como 6érgano superior da
Conselleria de Cultura, Educacion e Universidade, e atribdenselle , entre outras, as funcions
de promover, coordinar e desenvolver a politica de investigacion que favoreza a
normalizacion linglistica nas suas diferentes manifestacions, asi como, promover o didlogo, a
cooperacion e a colaboracion con outras institucions competentes en materia de politica
linguistica.

Que, neste contexto e dentro do seu ambito competencial o CRPIH (dependente
organicamente da SXPL), ten a funcién de xestionar o desenvolvemento de proxectos e

programas de estudos linguisticos, literarios, histéricos e antropoldxicos co fin de indagar,
afondar e preservar a identidade colectiva de Galicia, dado que se trata dun centro
investigador de referencia en estudos de fundamentacion e investigacion nos devanditos
eidos.

Polo exposto, xa que as partes estiman preciso, para complementar a formaciéon dos
universitarios, un maior achegamento entre o ambito produtivo e as universidades, co
obxecto de facilitar a futura insercion laboral do alumnado mediante a alternancia da sua
formacion tedrica coa practica, acadando asemade a mellor cualificacion e adaptacion aos
seus futuros postos de traballo, e, tendo en conta o réxime de concorrencia competitiva,
considérase necesaria a suscricion dun convenio de colaboracion coa USCs, sen prexuixo de
futuras sinaturas de novos convenios con outras entidades.

Que as partes son conscientes da responsabilidade que tefien de colaborar no proceso
normalizador, asi como & hora de cumprir cos obxectivos previstos na Lei 3/1983, de
normalizacion linguistica, e tamén, de colaborar no desenvolvemento e implantacion do Plan
de dinamizacién da lingua galega no tecido econémico, aprobado polo Consello da Xunta de
Galicia (4 de agosto de 2016), que responde a necesidade de pofier en practica medidas
para o fomento do uso doidioma galego nos diferentes eidos sociais e econdémicos de Galicia,
tarefa na que deben colaborar todas as institucions e entidades, publicas e privadas, entre
elas, as universidades galegas.

Que os intereses converxentes das partes asinantes excluen o animo de lucro, e non poden
satisfacerse axeitadamente mediante a celebraciéon dun contrato dos contemplados na Lei
9/2017, do 8 de novembro, de contratos do sector publico, pola que se transpofien ao
ordenamento xuridico espanol as directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, ou doutro instrumento alleo a natureza
estritamente convencional.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a
sinatura deste instrumento convencional, con exclusién doutras figuras.

E para que conste, asinase esta memoria, en Santiago de Compostela.

Valentin Garcia Gomez.

